
కొందఱు దానంబులు గొనియాడుదురు. కొందఱు వ్రతంబులు సెప్పుదురు. కొందఱు యజ్ఞంబులు మెత్తురు. కొందఱు తపంబులు గోరుదురు. కొందఱు బ్రహ్మచర్యం బభినందింతురు. కొందఱు గార్హస్థ్యంబుఁ బ్రశంసింతురు. కొందఱు వానప్రస్థాశ్రమంబు మన్నింతురు. కొందఱు సన్న్యాసంబుఁ బ్రసంగింతురు. కొందఱు తీర్థసేవ యావిష్కరింతురు. కొందఱు స్వాధ్యాయంబు నధికరింతురు. కొందఱు కాశీశ్రీపర్వతాదిశివస్థానంబు లభ్యర్థింతురు. ఇన్నియు ముక్తిస్థానంబులై యుండు, నందులోపల సులభంబగు ముక్తిస్థానం బెయ్యది? వినవలతు నానతిమ్ము. సంశయబీజభూతంబు లైనయావిప్రతిపత్తివచనసహస్రంబులు వినంగ నాడెందంబు డోలాందోళనం బందుచుండు.

	క.	
అని యడిగినఁ గలశసుతుం

డనుమోదరసార్ద్రహృదయుఁ డై దేవికి ని

ట్లను నడుగవలయు నర్థమ

వనజానన! యడిగి తుక్తివైభవ మలరన్.

అగస్త్యుండు లోపాముద్రకు బాహ్యాభ్యంతరతీర్థమాహాత్మ్యంబుఁ జెప్పుట




	శా.	
శ్రీశైలాదులు ముక్తికారణములై చెప్పంబడుం దీర్థముల్

ప్రాశస్త్యంబును నన్నితీర్థముల కప్రత్యూహ మై వర్తిలున్

గాశీప్రాప్త(ప్తి)కరంబు లైనక తనం గైవల్యలక్ష్మీసహుల్

గాశీక్షేత్రము గైకొనుం దరుణి! సాక్షాన్ముక్తిహేతుత్వమున్.

	వ.	
ప్రయాగ నైమిశంబు కురుక్షేత్రంబు గంగాద్వారంబు నవంతిక యయోధ్య మధుర ద్వారక సరస్వతి సహ్యంబు

"https://te.wikisource.org/w/index.php?title=పుట:కాశీఖండము.pdf/120&oldid=305979" నుండి వెలికితీశారు

		 ఈ పేజీలో చివరి మార్పు 7 ఆగస్టు 2020న 11:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

